
ᑐᓴᒐᒃᓴᖅ 
 

ᒪᓕᒐᓕᐅᖅᑎ ᓇᑦᑎᓕᖕᒧᑦ ᓄᖅᑲᖓᑎᑕᐅᔪᖅ ᐅᐱᕐᖔᖅ ᒪᓕᒐᓕᐅᖅᑏᑦ 
ᑲᑎᒪᓂᖏᓐᓄᑦ 

 
ᐃᖃᓗᐃᑦ, ᓄᓇᕗᑦ (ᔫᓂ 4, 2009) -  ᓄᓇᕗᑦ ᒪᓕᒐᓕᐅᕐᕕᐊ ᐅᓪᓗᒥ ᐊᖏᕈᑎᖃᖅᑲᐅᔪᖅ 
ᐱᖁᔨᕗᖓᕈᒻᒥᒃ ᓄᖅᑲᖓᑎᑕᐅᔾᔪᑎᒃᓴᖓᓂᒃ ᒪᓕᒐᓕᐅᖅᑎ ᓇᑦᑎᓕᖕᒧᑦ, ᒥᔅᑕ ᐃᓄᒃ ᐸᐅᓗᓯ, 
ᑲᑎᒪᑎᓪᓗᒋᑦ ᒪᓕᒐᓕᐅᖅᑏᑦ ᒪᓕᒐᓕᐅᕐᕕᖕᒥ ᑎᑭᒐᓱᐊᕐᓂᖓᓄᑦ ᓄᖅᑲᕐᕕᖓ ᐅᐱᕐᖔᒃᑯᑦ 
ᑲᑎᒪᓂᐅᔪᖅ.  ᑖᓐᓇ ᐱᖁᔨᕗᖔᕈᑦ ᐊᖏᕈᑕᐅᓚᐅᖅᑐᖅ ᐃᓘᓐᓇᐃᓐᓄᑦ ᐊᑭᕋᖅᑐᖅᑐᖃᕋᓂ. 
 
 “ᒪᓕᒐᓕᐅᖅᑎ ᓇᑦᑎᓕᖕᒧᑦ ᐅᐸᐅᑎᖃᑦᑕᖐᓐᓇᕐᒪᑦ ᐱᔾᔪᑎᒥᓂᒃ ᐅᖃᖅᓯᒪᒐᓂ ᑲᑎᒪᓂᖏᓐᓄᑦ 
ᒪᓕᒐᓕᐅᖅᑏᑦ ᑲᑎᒪᔨᕋᓛᖏᑦᑕ ᐊᒻᒪᓗ ᑲᑎᒪᔨᑐᐃᓐᓇᐃᑦ ᑲᑎᒪᓂᖏᓐᓄᑦ,”  ᐅᖃᖅᑐᖅ ᔮᓐ 
ᓂᓐᖓᖅ, ᒪᓕᒐᓕᐅᖅᑎ  ᐊᑯᓪᓕᕐᒧᑦ ᐊᒻᒪ ᐃᒃᓯᕙᐅᑕᖅ ᒪᓕᒐᓕᐅᖅᑎᓕᒫᑦ ᑲᑎᒪᔨᖏᓐᓄᑦ.  
“ᐱᒻᒪᕆᐅᖕᒪᑦ ᐱᑦᓯᐊᕆᐊᖃᕐᓂᕗᑦ ᐊᒻᒪ ᒥᔅᑕ ᐸᐅᓗᓯ ᑕᒪᑐᒥᖓ ᒪᓕᑦᓯᐊᖅᓯᒪᓐᖏᒻᒪᑦ 
ᐊᑐᕆᐊᖃᖅᑐᒥᒃ.” 
 
ᑎᑎᕋᖅᓯᒪᓂᐊ 18 ᑖᒃᑯᓇᓂ  ᒪᓕᒐᓕᐅᕐᕕᐅᑉ ᐊᒻᒪ ᐊᐅᓚᑦᑎᔩᑦ ᑲᑎᒪᔨᖏᑦᑕ ᐱᖁᔭᖏᓐᓂᒃ 
ᑖᓐᓇ ᒪᓕᒐᓕᐅᕐᕕᒃ ᐱᔪᓐᓇᐅᑎᖃᕐᒪᑦ ᐃᓂᖅᑎᕆᔪᓐᓇᖅᑐᑎᒃ ᒪᓕᒐᓕᐅᖅᑎᐅᖃᑕᐅᔪᒥᒃ. 
 
 “ ᐊᖏᕈᑎᒋᕙᕋ ᑎᓕᐅᖅᑕᐅᔾᔪᑎᒐ ᒪᓕᒐᓕᐅᖅᑎᐅᖃᑎᒃᑲᓄᑦ ᐊᒻᒪ ᑕᒪᑐᒧᖓ 
ᐅᖃᐅᓯᖃᒃᑲᓐᓂᔾᔮᖏᑦᑐᖓ.”      

ᑐᑭᓯᒋᐊᒃᑲᓐᓂᕈᒪᒐᕕᑦ: 
ᔮᓐ ᓂᓐᖓᖅ, ᒪᓕᒐᓕᐅᖅᑎ 
ᐅᖃᓘᑖ:  (867) 975-5000 

